গণপ্রজাতন্ত্রী বাংলাদশে সরকার
তথ্য অধদফতরি
বাংলাদশে সচবালয়ি
ঢাকা।
সংবাদ গতিধারা
ঢাকা, বুধবার ২৮ অক্টোবর ২০১৫, ১৩ কার্তিক ১৪২২
আজকের দৈনিক পত্রিকাগুলো নিম্নলিখিত বিষয়গুলোকে প্রাধান্য দিয়ে খবর ছেপেছে :
১।
বৌদ্ধ সংস্কৃতি ও ঐতিহ্যভিত্তিক পর্যটন বিকাশে একযোগে কাজ করার আহ্বান 

: সম্মেলনের উদ্বোধনকালে প্রধানমন্ত্রী 
২।
এনবিআরের অভ্যন্তরীণ কোন্দলে রাজস্ব আদায়ের লক্ষ্যমাত্রা অর্জন হচ্ছে না : অর্থমন্ত্রী
৩।
হাসপাতালে ক্লিনিক্যাল সাইকোলজিস্ট পদ রাখতে হবে : স্বাস্থ্যমন্ত্রী
৪।
সরকার সম্প্রচার আইন করবেই : তথ্যমন্ত্রী
৫।
ইতালীয় নাগরিক তাভেলা সিজার হত্যার নির্দেশদাতা বিএনপি নেতা কাইয়ুম : স্বরাষ্ট্রমন্ত্রী
৬।
উৎপাদনমুখী শিল্প খাতের উদ্যোক্তারা বৈদেশিক মুদ্রায় ঋণ পাবেন 

: বাংলাদেশ ব্যাংকের সার্কুলার
৭।
টাঙ্গাইল-৪ আসনের  উপ-নির্বাচন ২ নভেম্বর পর্যন্ত স্থগিত 
৮।
চলতি ২০১৫-১৬ অর্থবছরে ১১ প্রকল্পে ১৭৬ কোটি ডলারের চুক্তি করবে বিশ্বব্যাংক
৯।
বাংলাদেশের নিরাপত্তা নিয়ে ইইউ ও ফ্রান্সের রাষ্ট্রদূতের সন্তোষ প্রকাশ
১০।
সুদের হার কমলেও সঞ্চয়পত্রে বিনিয়োগ কমেনি
১১।
আর কোনো নতুন দলের নিবন্ধন নয় : নির্বাচন কমিশন
১২।
২০১২ সালের আগে কেনা সিম পুনঃনিবন্ধনের অনুরোধ 
চলমান পাতা/২
=০২=
১।
বৌদ্ধ সংস্কৃতি ও ঐতিহ্যভিত্তিক পর্যটন বিকাশে একযোগে কাজ করার আহ্বান 

: সম্মেলনের উদ্বোধনকালে প্রধানমন্ত্রী 

প্রধানমন্ত্রী শেখ হাসিনা বিশ্বে এই প্রথম আয়োজিত বুদ্ধিস্ট পর্যটন সার্কিট উন্নয়ন বিষয় সম্মেলনের উদ্বোধনকালে বৌদ্ধ সংস্কৃতি ও ঐতিহ্যভিত্তিক পর্যটন বিকাশে সকলকে একযোগে কাজ করার আহ্বান জানিয়েছেন। প্রধানমন্ত্রী তাঁর উদ্বোধনী ভাষণে আশাবাদ ব্যক্ত করেন যে, সম্মেলনের প্রতিনিধিরা এ অঞ্চলে পর্যটন শিল্পের উন্নয়ন ও প্রসারে একটি রোডম্যাপ প্রস্তুত করতে সক্ষম হবেন। একই সঙ্গে তারা এই রোডম্যাপ বাস্তবায়নে পারস্পরিক সহযোগিতার মনোভাব নিয়ে এগিয়ে আসবেন। গতকাল ২৭ অক্টোবর মঙ্গলবার ঢাকায় বঙ্গবন্ধু আন্তর্জাতিক সম্মেলন কেন্দ্রে অনুষ্ঠিত এই সম্মেলনে তিনি এ আশা ব্যক্ত করেন। সূত্র-সংবাদ (শেষ পৃ.,ক.৪), প্রথম আলো (শেষ পৃ.,ক.৫), জনকণ্ঠ (পৃ.১,ক.৭), নিউজ টুডে (শেষ পৃ.,ক.২), ডেইলি স্টার (পৃ.৩,ক.২)।
২।
এনবিআরের অভ্যন্তরীণ কোন্দলে রাজস্ব আদায়ের লক্ষ্যমাত্রা অর্জন হচ্ছে না : অর্থমন্ত্রী

চলতি অর্থবছরের প্রথম তিন মাসে (জুলাই-সেপ্টেম্বর) রাজস্ব আদায় কম হওয়ায় অসন্তোষ ও উদ্বেগ প্রকাশ করেছেন অর্থমন্ত্রী আবুল মাল আবদুল মুহিত। তিনি বলেন, জাতীয় রাজস্ব বোর্ডের (এনবিআর) অভ্যন্তরীণ কোন্দলের কারণে রাজস্ব আদায়ের লক্ষ্যমাত্রা অর্জন করা সম্ভব হচ্ছে না। রাজস্ব আদায় ঠিকমতো না হলে তা উন্নয়ন কর্মকা-ে ব্যাঘাত ঘটাতে পারে। এজন্য উন্নয়ন কর্মকা- অব্যাহত রাখতে এনবিআরকে সর্বশক্তি দিয়ে এবং ঐক্যবদ্ধভাবে কাজ করার নির্দেশও দেন তিনি। গতকাল ২৭ অক্টোবর মঙ্গলবার সচিবালয়ে রাশিয়ান ফেডারেশন ন্যাশনাল নিউক্লিয়ার কর্পোরেশন রোসাটোম-এর উপ-প্রধান নির্বাহী কর্মকর্তা এইচএন স্পাসকির সঙ্গে বৈঠক শেষে সাংবাদিকদের এক প্রশ্নের জবাবে অর্থমন্ত্রী এ অসন্তোষ প্রকাশ করেন। সূত্র-সংবাদ (পৃ.১,ক.১), যুগান্তর (পৃ.১,ক.৭), প্রথম আলো (পৃ.২,ক.২), ডেইলি স্টার নিজনেস (পৃ.১,ক.৫), ডেইলি সান (শেষ পৃ.,ক.১)। ফিনানশিয়াল এক্সপ্রেস এ বিষয়ে লিড নিউজ ছেপেছে। 
৩।
হাসপাতালে ক্লিনিক্যাল সাইকোলজিস্ট পদ রাখতে হবে : স্বাস্থ্যমন্ত্রী

দেশের প্রতিটি জেলা-উপজেলায় সরকারি হাসপাতাল ও বেসরকারি হাসপাতালে ক্লিনিক্যাল সাইকোলজিস্ট পদ রাখতে হবে বলেছেন স্বাস্থ্যমন্ত্রী মোহাম্মদ নাসিম। একইসঙ্গে তিনি বেসরকারি মেডিকেল কলেজ হাসপাতালেও এই পদ রাখার কথা বলেন। অন্যথায় বেসরকারি মেডিকেল কলেজে হাসপাতালের সনদ নবায়ন বন্ধ করা হবে। ঢাকা বিশ্ববিদ্যালয়ের বিজনেস স্টাডিজ অনুষদে ‘মানসিক স্বাস্থ্যে মর্যাদাবোধ : আমাদের করণীয়’ শীর্ষক সেমিনারে প্রধান অতিথির বক্তব্যে স্বাস্থ্যমন্ত্রী এ কথা বলেন। সূত্র-ইত্তেফাক (শেষ পৃ.,ক.৫), সমকাল (পৃ.৪,ক.৩)।
৪।
সরকার সম্প্রচার আইন করবেই : তথ্যমন্ত্রী

তথ্যমন্ত্রী হাসানুল হক ইনু বলেছেন, সরকার সম্প্রচার আইন করবেই। যুক্তরাষ্ট্র, যুক্তরাজ্যে থাকলে বাংলাদেশের এ আইন না হওয়ার কোনো যুক্তি নেই। গতকাল ২৭ অক্টোবর মঙ্গলবার   মহাখালীর ব্র্যাক সেন্টারে জাতীয় মানবাধিকার কমিশন, বেসরকারি উন্নয়ন সংস্থা এমআরডিআই এবং ইউনিসেফ আয়োজিত ‘শিশু-সংক্রান্ত বিষয়ে সাংবাদিকতার নীতিমালা’ শীর্ষক সেমিনারে তিনি এ কথা বলেন। সূত্র-সমকাল (পৃ.৩,ক.৮), প্রথম আলো (পৃ.৩,ক.৬), ইত্তেফাক (শেষ পৃ.,ক.৫), জনকণ্ঠ (পৃ.২,ক.১), নিউজ টুডে (পৃ.১,ক.১), নিউ নেশন (শেষ পৃ.,ক.১)।
৫।
ইতালীয় নাগরিক তাভেলা সিজার হত্যার নির্দেশদাতা বিএনপি নেতা কাইয়ুম : স্বরাষ্ট্রমন্ত্রী

স্বরাষ্ট্রমন্ত্রী আসাদুজ্জামান খান কামাল বলেছেন, ইতালীয় নাগরিক তাভেলা সিজার হত্যাকা-ের নির্দেশদাতা বিএনপির সাবেক কমিশনার এম এ কাইয়ুম। একটি বেসরকারি টেলিভিশনকে দেওয়া এক সাক্ষাৎকারে স্বরাষ্ট্রমন্ত্রী বলেন, সিজার হত্যাকা-ে কাইয়ুমের নাম উঠে এসেছে। কাইয়ুমের নির্দেশেই  সিজার হত্যাকা- ঘটে। গভীর রাতে কয়েকটি গণমাধ্যমকে স্বরাষ্ট্রমন্ত্রী জানান, তদন্তে আমরা এ পর্যন্ত পেয়েছি যে কাইয়ুমের নির্দেশেই এ হত্যাকা- ঘটেছে। সূত্র-জনকণ্ঠ (পৃ.১,ক.২), সংবাদ (পৃ.১,ক.১), সমকাল (পৃ.১,ক.১)। প্রথম আলো, যায়যায়দিন, ডেইলি স্টার, ইন্ডিপেনডেন্ট, ডেইলি সান, নিউজ টুডে এ বিষয়ে লিড নিউজ ছেপেছে। 
৬।
উৎপাদনমুখী শিল্প খাতের উদ্যোক্তারা বৈদেশিক মুদ্রায় ঋণ পাবেন : বাংলাদেশ ব্যাংকের সার্কুলার

এখন থেকে কম সুদে বৈদেশিক মুদ্রায় র্দীঘমেয়াদি ঋণ নিতে পারবেন উৎপাদনমুখী শিল্প খাতের উদ্যোক্তারা। কেন্দ্রীয় ব্যাংক থেকে অর্থ নিয়ে ব্যাংকগুলো গ্রাহক পর্যায়ে এ ঋণ বিতরণ করবে। বিশ্বব্যাংকের আর্থিক সহায়তায় গঠিত ৩০ কোটি ডলারের তহবিল থেকে এ ঋণ দেওয়া হবে। গতকাল ২৭ অক্টোবর মঙ্গলবার এ সংক্রান্ত একটি সার্কুলার জারি করে বৈদেশিক মুদ্রা লেনদেনকারী ব্যাংকের প্রধান নির্বাহীদের কাছে পাঠানো হয়েছে। সূত্র-সমকাল (শেষ পৃ.,ক.৫), জনকণ্ঠ (পৃ.১,ক.২), যুগান্তর (পৃ.১,ক.১), ফিনানশিয়াল এক্সপ্রেস (পৃ.১,ক.৫), ডেইলি সান (শেষ পৃ.,ক.২)।
৭।
টাঙ্গাইল-৪ আসনের  উপ-নির্বাচন ২ নভেম্বর পর্যন্ত স্থগিত 

টাঙ্গাইল-৪ আসনের উপ-নির্বাচন ২ নভেম্বর পর্যন্ত স্থগিত করেছে আপিল বিভাগের চেম্বার আদালত। এছাড়া ওই নির্বাচনে কৃষক-শ্রমিক-জনতা লীগের সভাপতি কাদের সিদ্দিকীর মনোনয়নপত্র গ্রহণে হাইকোর্টের আদেশ স্থগিত চেয়ে করা নির্বাচন কমিশনের (ইসি) আবেদনটি ওইদিন শুনানির জন্য প্রধান বিচারপতির নেতৃত্বাধীন বেঞ্চে পাঠিয়ে দেওয়া হয়েছে। ইসির এক আবেদনের পরিপ্রেক্ষিতে গতকাল ২৭ অক্টোবর মঙ্গলবার বিচারপতি সৈয়দ মাহমুদ হোসেন এই আদেশ দেন। সূত্র-ইত্তেফাক (শেষ পৃ.,ক.১), সংবাদ (পৃ.১,ক.৮), জনকণ্ঠ (পৃ.২,ক.৮), ডেইলি স্টার (শেষ পৃ.,ক.৩), ডেইলি সান (পৃ.১,ক.৬)।
৮।
চলতি ২০১৫-১৬ অর্থবছরে ১১ প্রকল্পে ১৭৬ কোটি ডলারের চুক্তি করবে বিশ্বব্যাংক

চলতি ২০১৫-১৬ অর্থবছরে ১১টি উন্নয়ন প্রকল্পে ঋণ ও অনুদান মিলিয়ে ১৭৬ কোটি ডলারের ঋণ চুক্তি করবে বলে জানিয়েছে বিশ্বব্যাংক। গতকাল ২৭ অক্টোবর মঙ্গলবার বিশ্বব্যাংকের দক্ষিণ এশীয় অঞ্চলের প্রধান অর্থনীতিবিদ মার্টিন রামার সঙ্গে সৌজন্য সাক্ষাতের পর এ তথ্য জানিয়েছেন পরিকল্পনামন্ত্রী আ হ ম মুস্তফা কামাল। নিজ দফতরে বৈঠকের পর তিনি সাংবাদিকদের জানান, বিশ্বব্যাংকের এ ঊর্ধ্বতন কর্মকর্তা আগামীতে বাংলাদেশের চাহিদা অনুযায়ী আরো বৃহত্তর পরিসরে ও পরিবর্তনের সঙ্গে সঙ্গতি রেখে উন্নয়ন কর্মকা-ে সহায়তার আশ্বাস দিয়েছেন। সূত্র-ইত্তেফাক (পৃ.১৮,ক.৭), জনকণ্ঠ (পৃ.১,ক.২), সংবাদ (শেষ পৃ.,ক.৫), নিউজ টুডে (শেষ পৃ.,ক.২), ডেইলি অবজারভার (শেষ পৃ.,ক.৫)।
৯।
বাংলাদেশের নিরাপত্তা নিয়ে ইইউ ও ফ্রান্সের রাষ্ট্রদূতের সন্তোষ প্রকাশ

বিদেশি নাগরিকদের নিরাপত্তা নিশ্চিত করতে বাড়তি পুলিশ মোতায়েনসহ প্রয়োজনীয় পদক্ষেপ নেওয়ায় সন্তোষ প্রকাশ করেছে ইউরোপীয় ইউনিয়ন (ইইউ) ও ফ্রান্স। গতকাল ২৭ অক্টোবর মঙ্গলবার রাজধানীর একটি হোটেলে জলবায়ু পরিবর্তন নিয়ে কর্মশালার উদ্বোধনী অধিবেশনের পর ঢাকায় নিযুক্ত ইইউ রাষ্ট্রদূত পিয়েরে মায়াদু ও ফ্রান্সের রাষ্ট্রদূত সোফি অবার্ট সাংবাদিকদের প্রশ্নের জবাবে এই সন্তোষ প্রকাশ করেন। সূত্র-প্রথম আলো (পৃ.২,ক.৮), সংবাদ (পৃ.১,ক.৪), ইনকিলাব (পৃ.১,ক.৩), নিউ নেশন (পৃ.১,ক.১)।
১০।
সুদের হার কমলেও সঞ্চয়পত্রে বিনিয়োগ কমেনি

সঞ্চয়পত্রের বিনিয়োগে সুদের হার গড়ে ২ শতাংশ কমিয়েছিল সরকার। উদ্দেশ্য ছিল বিক্রির লাগাম টেনে ধরা। কিন্তু সঞ্চয় অধিদপ্তর বলছে, কার্যত বিনিয়োগ কমেনি। ইতোমধ্যে গত তিন মাস জুলাই থেকে সেপ্টেম্বরে চলতি ২০১৫-১৬ অর্থবছরের লক্ষ্যমাত্রার প্রায় অর্ধেক বিনিয়োগ হয়েছে। এ পরিস্থিতিতে অর্থবছর শেষ হওয়ার আগেই এ খাতে বিনিয়োগের লক্ষ্যমাত্রা অতিক্রম করবে বলেই ধারণা করছেন সংশ্লিষ্টরা। সূত্র-ইত্তেফাক (পৃ.১৮,ক.৬), জনকণ্ঠ (পৃ.১,ক.৭), সংবাদ (শেষ পৃ.,ক.৫)। 
১১।
আর কোনো নতুন দলের নিবন্ধন নয় : নির্বাচন কমিশন

দলীয় ব্যানারে স্থানীয় সরকার নির্বাচন করতে অধ্যাদেশের অপেক্ষায় থাকলেও বিধিমালা প্রস্তুতের কাজ এগিয়ে রাখছে নির্বাচন কমিশন (ইসি)। এই নির্বাচনের আগে নতুন কোনো দলকে আর নিবন্ধন দিচ্ছে না ইসি। গতকাল ২৭ অক্টোবর মঙ্গলবার এনইসি মিলনায়তনে অনুষ্ঠিত এক বৈঠক শেষে সাংবাদিকদের এসব কথা জানান প্রধান নির্বাচন কমিশনার (সিইসি) কাজী রকিবউদ্দিন আহমেদ। সূত্র-সংবাদ (পৃ.১,ক.৮), জনকণ্ঠ (শেষ পৃ.,ক.৪), ইন্ডিপেনডেন্ট (শেষ পৃ.,ক.৫), ডেইলি সান (শেষ পৃ.,ক.৮)।
১২।
২০১২ সালের আগে কেনা সিম পুনঃনিবন্ধনের অনুরোধ 

আগামী ১৫ নভেম্বরের মধ্যে ২০১২’র পূর্বে কেনা সিমের পুনঃনিবন্ধন নিশ্চিত করতে গ্রাহকদের প্রতি অনুরোধ জানিয়েছে ডাক ও টেলিযোগাযোগ বিভাগ। এ সময় পর্যন্ত গ্রাহকরা এসএমএস’র মাধ্যমে সিম নিবন্ধন করতে পারবেন। নির্ধারিত সময়ের মধ্যে সঠিকভাবে নিবন্ধন না হলে ওই সিম বন্ধ করে দেওয়া হবে। গতকাল ২৭ অক্টোবর মঙ্গলবার টেলিযোগাযোগ বিভাগের এক সংবাদ বিজ্ঞপ্তিতে এসব তথ্য জানানো হয়েছে। সূত্র-সংবাদ (শেষ পৃ., ক.১), প্রথম আলো (শেষ পৃ.,ক.১), নিউ নেশন (পৃ.১,ক.১), বাংলাদেশ টুডে (শেষ পৃ.,ক.৬)।
সম্পাদকীয়
ক.
প্রথম আলো : জাতিসংঘের নতুন প্রতিবেদনে যে আটটি দেশে ধর্মীয় ও পারিবারিক আইনের মাধ্যমে নারীর প্রতি বৈষম্য চলমান তার মধ্যে বাংলাদেশের নাম থাকা দুর্ভাগ্যজনক বলে উল্লেখ করে নারীর প্রতি বঞ্চনা ও মানবাধিকার লঙ্ঘন রোধ করতে যথাযথ আইন প্রয়োগের ওপর গুরুত্বারোপ;  

খ.
ইত্তেফাক : প্রাথমিক শিক্ষার ক্ষেত্রে শতভাগ শিশুর স্কুলে যাওয়া নিশ্চিত করা, শিক্ষার্থীদের ঝরে পড়ার হার হ্রাস করা ও মানসম্মত শিক্ষা নিশ্চিত করাও চ্যালেঞ্জগুলো মোকাবিলা করতে দারিদ্র্যকে পরাস্ত করার জন্য যথাযথ পদক্ষেপ নেওয়ার সুপারিশ; 

গ.
জনকণ্ঠ : বিদেশে শ্রমবাজারের চাহিদা অনুযায়ী দক্ষ শ্রমশক্তি তৈরি করা জরুরি বলে মন্তব্য;

ঘ.
সংবাদ, ইনকিলাব, যুগান্তর, ইন্ডিপেনডেন্ট : ইতালির নাগরিক তাভেল্লা সিজার হত্যাকা-ে জড়িত থাকার অভিযোগে চারজনকে গ্রেফতার করেছে পুলিশ উল্লেখ করে প্রকৃত অপরাধী যাতে বিচারের আওতায় আসে সে ব্যাপারে নজর দেওয়ার সুপারিশ;

ঙ.
যায়যায়দিন : বেকার সমস্যা সমাধান ন্যাশনাল সার্ভিস কর্মসূচি সরকারের একটি জনকল্যাণমুখী কর্মসূচি উল্লেখ করে বেকারদের জন্য স্থায়ী কর্মসংস্থানের ব্যবস্থা করতে বড় ধরনের উদ্যোগ ও পরিকল্পনা নেওয়ার সুপারিশ; 

চ.
ডেইলি স্টার : অর্গানিক ফার্মিং পদ্ধতি কৃষকদের মাঝে জনপ্রিয় করতে সচেতনতা বৃদ্ধি ও মনিটরিং ব্যবস্থা জোরদার করার পদেক্ষপ নেওয়ার সুপারিশ;

ছ.
ইন্ডিপেনডেন্ট : যৌতুক বিরোধী আইন ১৯৮০ থাকা সত্ত্বেও শহরে ও গ্রামে যৌতুক প্রথা এখনও বিদ্যমান থাকায় এ ব্যাপারে ইমাম, শিক্ষকসহ বিভিন্ন সামাজিক জনকল্যাণমূলক প্রতিষ্ঠানগুলোকে এগিয়ে আসার আহ্বান;

জ.
ডেইলি সান : ঢাকার মেয়রদের প্রতি ঢাকা উত্তর ও দক্ষিণ সিটি কর্পোরেশনের ভাঙ্গা সড়ক মেরামত করা, মাদক ব্যবসার মতো সকল অবৈধ ব্যবসা বন্ধ করার পদক্ষেপ নেওয়ার সুপারিশ;

ঝ.
নিউজ টুডে : বাংলাদেশে বৌদ্ধ ধর্মের সুপ্রাচীন ও সমৃদ্ধ নিদর্শনের ঐতিহ্যের সঙ্গে পর্যটনের সংযোগ স্থাপনের দ্বারা পর্যটন খাত সমৃদ্ধ করার আহ্বান;

ঞ.
ফিনানশিয়াল এক্সপ্রেস : সরকারের ভূমি ডিজিটাইজেশন প্রোগ্রাম স্থবির হয়ে পড়ায় এ কর্মসূচিকে পুনরায় সচল করে তা চলমান রাখার ওপর গুরুত্বারোপ করে সম্পাদকীয় প্রকাশ করেছে।  
উপ-সম্পাদকীয়

ভোরের কাগজ পত্রিকায় প্রকাশিত কলামে অর্থনীতির অগ্রগতি সুনিশ্চিত করতে রাজনীতিকে জনকল্যাণের জন্য উৎসর্গ করতে হবে বলে উল্লেখ করা হয়েছে। 
নিবন্ধ ও ফিচার

ইত্তেফাক পত্রিকায় প্রকাশিত ‘কৃষি জমির সুরক্ষা’ শিরোনামের নিবন্ধে রহমান মোস্তাফিজ কৃষি জমি ফেলে না রেখে ব্যবহারযোগ্য করতে হবে বলে অভিমত প্রকাশ করেছেন। 

